
BAIKORTASUNA

Parisera aurrez eginiko
bidaietan «arazoez»
mintzatu zela esan
zuen, eta «aterabideak»
dakartzala orain

PROPOSAMENA

Ibarretxek XXI. mendea
«interdependentziaren
eta subiranotasun
partekatuaren mendea»
dela adierazi zuen

tik. Balizko erreferendumari
buruzko galderak, frantzia-
rren ustez minberak, ez zi-
tuen eskasizan. Bernard de
la Villardiere prentsa elkarte-
ko lehendakariak «zein hau-
tesleria» litzatekeen galde-
gin zuen. «Euskal Herrian
jaio direnek soilik izanen du-
tea bozkatzeko eskubidea?».
Frantsesen aurreiritzien le-
kuko den galdera. «Zer zen-
tzugabekerial», erantzun
zuen Ibarretxek. Euskal He-
rrian «hauteskundeak aspal-
dian» egiten direla eta inori
ez zaiola galdetzen «nondik
datorren eta noren alde boz-
katuko duen» azpimarratu
zuen. «Herri heldua gara».

Erantzun horren ondotik,
Bernard de la Villardierek
Jose Portillo EHUko uniber-
tsitario «exiliatuaren» gutu-
nairakurri zuen. Nevadatik
idatzia zuen, Ibarretxeri gal-
detzeko «nola adieraz daitez-
keen ideia ez abertzaleak,
eraso eta hilketak jasan ga-
be». Portillok, ingelesez ida-
tzi gutunean zioen ETAk be-
re autoan ezarri lehergailu
baten ondorioz joan zela
Euskal Herritik, eta «bertze
200.000 egoeraberean» dau-
dela. Ibarretxek zehaztu
zuen, asko «arrazoi pertsonal
edota profesionalengatik»
joan zirela eta, gisa guziz, az-
ken bi mendeetako egoera
dela «erbeste politikoa, dik-
tadurengatik, errepresio po-
litikoarengatik eta orain
ETAren diktadurarengatik».
Egoera hori «bukatu» behar
dela gehitu zuen.

«Nola amaitu behar da
ETA? EAJ ez ote da bortiz-
keria egoeraz baliatzen auto-
nomia gehiago eskatzeko?»
eta gisa horretako galderak
ere ez ziren eskas. Ibarretxek
argi utzi nahi izan zuen «ez
nahasteko abertzaletasuna
eta bortizkeria». ETA amai-
tzeko, «Europa mailako lan
polizial eta judizial eraginko-
rra» proposatu zuen. Baina
batez ere «lan politikoay,
«hori baita ETAri kalte han-
diena eginen diona».

EAE-KO AURREKONTUAK. PPk eta PSE-EEk araudia «urratzea» egotzi diote Atutxari

Osoko zuzenketak hanaka hozkatzea
erabaki du Atutxak, iaz egin bezala

Oposizioko taldeek eztabaidan izango duten jarrera «argitzeko» balio duela argudiatu du

Erredakzioa | GASTEIZ

Sozialista Abertzaleek, PPk eta
PSE-EEk EAEko aurrekontuei
aurkeztutako osoko zuzenketak
bereizita bozkatzea erabaki
zuen atzo Eusko Legebiltzarre-
ko presidente Juan Maria Atu-
txak. Hartutako erabakiak opo-
sizioko taldeek duten jarrera
«argitzeko» balio duela azaldu
zuen atzo Atutxak, eta araudia
ez dela inondik inora urratzen
nabarmendu zuen.

laz ere osoko zuzenketak
bozkatzeko modua aldatu zuen
Atutxak, eta ika-mika latza sor-
tu zen. Horregatik, Batasunak,
PPk eta PSE-EEk «boikota»
egin zuten, plenoa egitea erago-
tziz. Biharko eztabaidan zer
gertatuko den ikusteke dago,
baina dagoeneko PPk eta PSE-
EEk Atutxaren erabakia kritika-
tu dute eta Legebiltzarreko
araudia «urratu» izana leporatu
diote.

Zuzenketak bozkatzeko era-
bakitako modua talde guztiei
helarazi eta segituan agertu zen
Atutxa hedabideen aitzinalde-
an, Eusko Legebiltzarrean. Era-
bakiak «ganberako araudiaren
atal bat bera ere» ez duela urra-
tzen azpimarratu zuen.

Erabakia hartu aurretik, gai-
nera, zuzenketak bereizita boz-
katzeak talde parlamentarioen
eskubideren bat zapaltzen ote

zuen aztertu zuela esan zuen
Atutxak. Gauzak horrela, Atu-
txak iritzi zion bere erabakiare-
kin «gardentasun politikoa» lor-
tzen dela, oposizio taldeek zu-
zenketetan erabilitako
argudioak elkarren artean «0so
desberdinak» direlako: «Ba-
tzuetzat aurrekontuek itun esta-
tutarioa hausten dutelako, eta

Juan Maria Atutxa Eusko Legebiltzarreko lehendakaria eta Carmelo Barrio PPko ordezkaria, atzo.

beste batzuentzat burujabetza
prozesu bat abiatzeko balio ez
dutelako», azaldu zuen.

Horretaz gainera, Atutxak go-
gorazi zuen Ganberako arau-
diak Legebiltzarreko eztabai-
dak antolatzeko gaitasuna ema-
ten diola, eta EAJk, EAk eta EB-
[Uk eskatu dutela osoko zuzen-
ketak banaka bozkatzea.

Eusko Legebiltzarreko presi-
dentearen erabakiari kritikekin
erantzun zioten PPk eta PSE-
EEXk. Biek ala biek Jaurlaritza-
ren interesen mesedetan ego-
tea eta araudia «urratzea» ego-
tzi zioten Atutxari. Rodolfo
Ares sozialistaren aburuz, era-
bakiak «ondorio oso larriak»
ekarriko dizkio Legebiltzarrari.

EUSKAL PRESOAK. Bi preso ondarrutarrok ezarritako espetxe zigorraren hiru laurdenak beteta dauzkate

Etxaburu eta Zubikarai presoak aske uzteko e

Ondarroako 72 preso ohik gil-
tzapean dauden bere herriko bi
preso aske uztea eskatu zuten
atzo, Bilboko Epaitegi aurrean.
Candido Zubikaraik eta Estanis
Etxaburuk zigorraren hiru laur-
denak beteta dituztelako egin
zuten eskaria; Alacanteko eta
Granadako espetxeetan daude
preso, hurrenez hurren. Preso
ohi ondarrutarrek apailatu du-
ten idatzia Bilboko Espetxe
Zaintzako Epaitegian erregis-
tratu zuten, beren asmoa zuze-
nean Ruth Alonso epailearen
esku uztea bazen ere. Preso
ohiek idatzia erregistroan sartu
bitartean, 30 lagun epaitegiaren
atarian elkarretaratu ziren Kan-
dido eta Estanis, 3/4ak beteta,
etxera! zioen pankartari eusten.

